
NAFARROAREN EGUNA 2002
Web orrialdea inauguratu dute Nafarroaren Eguna 2009 urteko ekitaldi-programazioarekin
Programa horrek, erakunde mailako ekintzez eta musika-ekitaldiez gain, sustapeneko spota eta Nafarroako Himnoa biltzen ditu
Astelehena, 2009ko azaroaren 23a. Harreman Instituzionalak eta Gobernuko bozeramaileak, Alberto Catalán Higueras jaunak, gaurko prentsaurrekoan Nafarroaren Eguna 2009ko programazioa biltzen duen web orrialdea aurkeztu du. Orrialde horrek, Nafarroako Gobernuaren ataritik (www.navarra.es) sarbidea duenak, ekitaldien agendaz gain, sustapeneko spota eta Nafarroako Himnoa biltzen ditu.
Spotak Foru-Erkidegora itzultzen den emigrante nafar baten bizipenak kontatzen ditu, Nafarroako Egunarekin bat. Bideoko protagonista Sandalio Monreal Superviola da, Muésen jaiotako Navarra, bi urterekin, Argentinara joan zena bere familiarekin, eta bertan 17 urtez Rosarioko Nafarroaren Etxeko presidentea izan da.

Bideoa, entzumen ezintasuna duten pertsonentzako azpi-tituluekin, telebistan eta Nafarroako zinema-aretoetan emango da. Spot osoak 90 minutuko iraupena du; hala ere, 45 segundoko bertsio laburrak egin dira; halaber, irrati eta prentsarako bertsioak.
Abian jartzea bi ekitalditan
Nafarroako Egunaren spotaren eta web orrialdearen aurkezpena bat dator jaiegunaren ospakizunarekin. Ekitaldiak gaur arratsaldean hasiko dira, herritarrek Nafarroako Jauregira egingo duten bisitarekin, “Nafarroako Jauregiak ateak zabalik” programaren barruan.
Bisitak abenduaren 2 arte izango dira, 17:00etatik 18:30era lanegunetan, goizez eta arratsaldez, 11:00etatik 12:30era eta 17:00etatik 18:30era, jaiegunetan. Horietan parte hartzeko lekua eskatzea dago 948 290 363 telefono-zenbakian, astelehenetik ostiralera, 9etatik 14etara eta 16:30etik 19:30era.
Gaur aurkeztutako web orrialdeak, horrez gain, ekitaldi instituzionalak biltzen ditu, aipatzekoa horien artean, Nafarroako Urrezko Domina ematea Nafarroako Nekazari eta Abeltzainen Elkarteari (UAGN) eta Nafarroako Kooperatiben Elkarteari (UCAN), hurrengo abenduaren 3an, Nafarroako patroiaren izena. Ekitaldia 12etan izango da Kultura eta Turismo Sailaren Isabeldar Klaustroan. Aurretiaz meza nagusia izango da Xabierko San Frantziskoren omenez, 9:45ean Xabierko Santutegian.

Bestalde, abenduaren 2an, 10etan eta 12etan, Nafarroako Jauregiaren Tronuaren Aretoan Gazte Dominak eta Kirol Merituaren Zilarrezko Dominak emango dira, hurrenez hurren.

Webaren arabera, egun berean, abenduaren 2an, Iruñeko Anaitasuna Pabilioian  Gazte Jaialdia izango da. Bertan Carlos Baute abeslaria, Sevillako Fondo Flamenco taldea, “Fama ¡a bailar!” telebista-saioko irakaslea den Sergio Alcocer eta “Artista Gazteen Topaguneak 2009” musika-ekitaldiko irabazlea izango dira.

Ekitaldiak 20:30ean hasiko dira, eta aurretiazko sarrerak ondoko lekuetan eros daitezke: Infiernito Guitar Shop, Gazteen Etxea (15 euro); www.ticketmaster.es, edo 902150025 telefono-zenbakian, Cállate la Boca, Carrefour eta Viajes Divertis (15 euro + banaketa-gastuak), eta Caja Navarrako bezeroentzat, 948 222 444 telefono-zenbakian (1 euro. Gehienez 2 sarrera CAN txarteleko). Leihatila-sarrerek 18 euro balioko dute.
Txikienentzat, Nafarroako Gobernuak, Caja Navarraren lankidetzarekin, Haurrentzako Eguna Nafarroaren Eguna 2009 antolatu du, zazpigarren edizioa betetzen duena., eta oraingoan, Bob Esponja marrazki bizidunen ikuskizun bat izango du. Ekitaldiak Iruñean izango dira abenduaren 3an, Lizarran hilaren 4an eta Tuteran hilaren 5ean. Sarrera doakoa da, aurretiaz gonbidapen-bonoa hartu beharko da, 5 euroan, eta lortutako diru haurren laguntzan diharduten GKE-ei emango zaie.

Musika ekitaldiak
Jarduera horiekin batera, abenduaren 3an, Nafarroako patroiaren egunean, 72 kontzertu izango dira koru eta musika-banden eskutik, Foru-Erkidegoko beste horrenbeste udalerritan, eta 2.000 artistek hartuko dute parte. Ikuskizunak, 13etan hasiko direnak, Nafarroako Himnoaren hasiko dira eta ondoren programa zehatzak. Ikuskizun guztien lekuak eta ordutegiak jakiteko, kontsultatu ondoko orrialdea: Nafarroaren Eguna 2009 web orrialdea.
Xabierko San Frantziskoren egunean, Nafarroako Baluarte Kongresu eta Auditorio jauregian, 20etan, Nafarroaren Egunaren omenez egindako kontzertua izango da. Bertan, Orfeón Pamplonés-aren Escolaníak, Nafarroako Orkestra Sinfonikoak, eta Yu-Chien Tsenek hartuko dute parte, “Pablo Sarasate” Nazioarteko Biolin Lehiaketaren irabazleak. Sarrerak 10 euro balio du Baluarteko leihatilan. Informazio gehiago: www.baluarte.com edo www.navarra.es.
Bestalde, erriberan, Tuteran “Nafarroako Foru-Erkidegoa Saria” Tutera Hiriko III. Jota Lehiaketa izango da, azaroaren 28 eta 29an, 17:30ean, Benjamín de Tudela DBHko institutuan. Sarrera doakoa da.

Erakustaldiak eta erakusketak
Nafarroaren Eguna dela eta, erakusketa batzuk antolatu dira, 2010eko urtarrila arte bisitatu daitezkeenak. Horietako bat Burgueten izango da, “Sanferminak 1959: Ernest Hemingway Julio Ubiñaren objektiboan/ Sanfermines 1959: Ernest Hemingway en el objetivo de Julio Ubiña” titulupean. Erakusketa zabalik izango da azaroaren 30etik 2010eko urtarrila arte, udaletxeko kultura-aretoan.

Halaber, Oliteko Erdi Aroko Galerietan, azaroaren 27tik abenduaren 14 arte, “Nafarroa eskura/Navarra a la carta” erakusketa jarriko da. Bestalde, azaroaren 26tik abenduaren 12 arte, Zangotzako Udaletxeko kultura-aretoan “Nafarroako Artisten Topaguneen 25. Urtemuga- 25 Aniversario de Encuentros de Artistas Navarros” erakusketa bisitatu daiteke.
Bestalde, Foru-Poliziaren Emergentzien Nafarroako Agentziak koordinatutako emergentzia-zerbitzuen erakustaldiak izango dira, txikienentzat, haurrentzako parkeak jarriko dira Tuteran eta Corellan. Erriberako hiriburuan, puzgarriak, jokoak, musika eta tailerrak, antzinako autobus geltokian azaroaren 30etik abenduaren 3 arte, 11etatik 14etara, eta 16etatik 21etara. Corellakoan gai nagusia trafikoa eta bide-segurtasuna izango da, azaroaren 30etik abenduaren 2 arte, José Luis Arrese ikastetxean, ondoko ordutegiarekin: hilak 30, 9etatik 12:50era; hilak 1, 9etatik 16:30era; eta hilak 2, 9etatik 13etara.
Azkenik, eta abenduaren 3rako, Nafarroako eta beste herrialde batzuetako talde folklorikoen desfile eta emanaldiak antolatu dira. Lehena Los Arcosen izango da jardunaldi osoan zehar, sarrera doakoa, eta bigarrena, Iruñeko Gayarre Antzokian, eguerdiko 12etan, Nafarroan diren beste herrialdeetako elkarteen jaialdi folklorikoarekin.

